Festival AlternaVigo 2008


DOSSIER DE PRENSA

“O maior festival de rock e metal de Galicia” 

Ifevi, 8/9 agosto 2008

Os días 8 e 9 de agosto, o Instituto Feiral de Vigo acollerá a primeira edición do Festival AlternaVigo, o maior festival de rock e metal de Galicia. 

Entradas: Á venda en Caixanova dende o 12 de xuño

Prezos: 
Anticipada para 1 día: 20 euros + gastos xestión



Anticipada para os 2 días: 30 euros + gastos xestión



En taquilla para 1 día: 25 euros + gastos de xestión



En taquilla para os 2 días: 35 euros + gastos de xestión

Actuacións venres, 8 agosto

· BARRICADA

· REINCIDENTES

· PORRETAS

· RATOS DE PORAO

· FE DE RATAS

Actuacións sábado, 9 agosto

· A CRADEL OF FILTH

· GAMMA RAY

· OVER KILL

· PRIMAL CEAR

· EXODUS

· 3 INCHES OF BLOOD

· CINIC

· FALLEN CENTINEN

· SHEROUD OF TEARS

BARRICADA

Grupo de rock creado en Pamplona no ano 1982, con 18 discos é unha das bandas máis lonxevas do panorama roqueiro español. Deron o seu primer concerto en abril de 1982 na praza de Txantrea, lembrado porque o grupo tocou sen escenario, a ras do chan, coa xente ao se redor. O primeiro disco, Noche de Rock and Roll, foi gravado en tan só dous días, no ano 1983, coa producción de Ramoncín. En 1984, coa producción de Rosendo, gravan o segundo disco, Barrio conflictivo. A canción Pon esa música de nuevo, serviu de homenaxe a Mikel, falecido como consecuencia dun derrame cerebral. 

En 1986, publican o terceiro disco, No hay tregua, coa multinacional RCA. Pero as diferenzas entre o grupo e a discográfica, que pretendía censurar oito temas, fixeron que se rompera o contrato tras o lanzamento do disco. No ano 1987 editan No sé qué hacer contigo, producido tamén por Rosendo. O ano seguinte, 1988, publicaron o seu quinto disco, Rojo, para algúns críticos o álbum máis completo do grupo.

En 1989 publican o disco Pasión por el ruido, e en 1990 o seu Doble Directo, no que se inclúen 23 cancións tocadas en directo e polo que o grupo recibíu un disco de ouro. Os dous seguintes traballos obtiveron un enorme éxito de vendas, chegando ambos a alcanzar o disco de platino. O primeiro deles, Por instinto, publicado en 1991, supuxo un distanciamento do son máis puro do grupo, criticado polos seus fans de sempre, aínda que con el acadaron unha maior popularidade. 

En 1992 publican Balas blancas, que contén o tema Oveja Negra, un dos máis coñecidos do grupo. Os seguintes álbumes, de 1994 e 1996 respectivamente, son  La Araña e Insolencia. Xa en 1997 abandonan Polygram, publicando un disco chamado Salud y Rock&Roll, un directo gravado ese mesmo ano na praza de touros de Pamplona.

No ano 2000 publican un traballo co que voltan ao seu son máis potente, pero evolucionado, Acción directa. Con este disco as vendas aumentan novamente e o grupo colócase outra vez no alto do panorama do rock do Estado español. No 2002 sae á luz o disco Bésame e no 2003 saíu ao mercado o disco homenaxe ao grupo Un camino de piedras, formado por trece temas de Barricada versionados por vellos amigos do rock. No 2006 publican un novo disco dobre en directo, gravado no pavillón Anaitasuna e no Teatro Gayarre de Pamplona, este último en formato acústico acompañados de tres coristas, un saxofonista, un teclado e unha armónica.

En abril do 2007 celebraron o 25 aniversario do seu primeiro concerto, tocando no mesmo lugar e á mesma hora: na praza de Txantrea, ás 12 do mediodía e sen escenario, nin efectos de luz nin vallas. Aínda que só fora anunciado na súa web con dous días de antelación, reuníu a un numeroso público. Xa neste 2008 sae á venda 25 años de rocanrol, unha caixa de 2 CD + 2 DVD + Libro, que recolle o mellor do grupo. Pouco despois, en abril, iniciaron a xira Otra noche sin dormir, xunto a Rosendo e Aurora Beltrán, que rematará en setembro na praza de touros de Las Ventas, en Madrid. O director de cine Juanma Bajo Ulloa ten dirixido algúns dos seus vídeos musicais e participaron como extras na súa película Airbag.


REINCIDENTES

Procedentes de Sevilla, onde ofreceron un concerto na súa Universidade no ano 1987, en medio das protestas estudantís,as letras de Reincidentes caracterízanse por ser especialmente críticas coa sociedade actual. Tras gravar a súa maqueta nos estudos de Juanjo Pizarro, participaron nun concurso de rock promovido pola Diputación de Sevilla no ano 1989, onde quedaron finalistas. Dende entón, Reincidentes convertiuse nunha das bandas de rock de corte máis social do Estado. Nese mesmo ano a banda grava o seu primeiro disco, bautizado co mesmo nome do grupo, Reincidentes. O segundo traballo, Ni Un Paso Atrás, sea á luz en 1991. Con temas como Aprendiendo A Luchar, Móntate Una Estafa o Mili KK consolídanse nos circuítos radicais. Tras a reedición do seu primeiro disco, a gravación en 1992 de ¿Dónde Está Judas?, o seu terceiro traballo, marcará o ascenso definitivo da banda, con temas críticos coa celebración da Expo de Sevilla. Tras cambios na banda, en 1993 Sol y Rabia supón a consagración do grupo, posto que aúna melodía e forza en cancións tan importantes na súa historia como Resistencia o Jartos D’Aguantar, tema destacado na película Historias del Kronen. Dous anos despois, en 1995, a saída de Nunca Es Tarde Si La Dicha Es Buena, supón o espaldarazo definitivo, situando a Reincidentes como un dos grupos punteiros na escena estatal e a banda embárcase nunha intensa xira por todo o estado. 

Despois de diversos problemas coa compañía, editan un disco para finalizar o contrato e gravan diversas cancións que aparecen repartidas en Materia Reservada, de Suicidas, e en Te Lo Dije, con BMG, editándose ambos casi á par no ano 1997. 

A xira posterior a estes lanzamentos foi recollirá nun extenso doble directo, Algazara, co que obteñen o seu primeiro disco de ouro, mentres que Suicidas edita un recopilatorio cos seus temas antigos en plena guerra comercial. Tras dous anos dunha incesante actividade en directo, no 2000 editan ¿Y Ahora Qué?. En outono dese ano, a banda crea o seu propio selo discografico, La Otra Orilla, en referenza á inmigración. No 2001 editan un disco homónimo, La otra orilla, co que desenvolven unha xira por Arxentina.

No ano 2002 publican Cosas de este mundo, rexultado de varios meses de reflexión sobre a traxectoria do grupo e a principios do 2003 inician a súa primeira xira acústica. E o seguinte disco, publicado ese mesmo ano, chámase Reincidentes acústico. No 2004 publican o seguinte traballo, El  comercio del dolor, e a principios do 2005 comezan unha nova xira que os leva por todo o Estado español e América.

O seguinte disco de Reincidentes, Dementes, sae no 2006, e dous anos despois, editan América: canciones de ida y vuelta, co que rinden tributo á música popular latinoamericana. 

PORRETAS

Aínda que comezaron a tocar en 1985, o grupo do barrio madrileño de Hortaleza non foi coñecido ata unha década despois. O seu primeiro traballo, Que se vayan a hacer puñetas, publicado no ano 1991, é toda unha declaración de principios e a primeira expresión dun son definido. O seguinte disco, Si nos dejáis, sae á luz pouco despois, en 1992; conta co apoio nos controis de Rafa J. Vegas, o baixista de Rosendo, polo que cuns medios relativamente escasos logran un produto de calidade. O ano seguinte, 1993, gravan o seu terceiro traballo, Ultima generación, co que se sitúan no elenco de novos grupos de rock do Estado. 

O seguinte disco, No tenemos solución, de 1995, conta coa produción de Rosendo -que aporta ademais un solo de guitarra característico no tema El abuelo fue picaor. Trátase dun traballo máis acabado e compacto que o anterior tanto na forma como no contido. Con el, a crítica valora uns directos que se converten en festas, e que lles permiten vender 10.000 copias do disco pese a falta de promoción. Dous anos despois, en 1995, sae á luz o seguinte traballo Baladas pa un sordo, o disco máis maduro dos Porretas. A gravación, a cargo de Carlos Martos (produtor habitual de Los Enemigos), reúne a moitos dos grandes do rock español como Rosendo, Julián (Siniestro Total), Fernando (Reincidentes) e ata Raimundo Amador fai a súa aportación.

Grazas á promoción e á constancia na carretera, os Porretas dan un salto cualitativo nas vendas, chegando ás 20.000 copias. Seu público consolídanse e eles prémianos con actuacións como a de Vallekas Rock 97 e coa reedición dos seus dous primeiros discos.

disco, Rocanrol, de 1998, inclúe catorce temas dunha media de tres minutos que consagran a estes veteranos como os creadores dun son que sintetiza vinte anos de rock urbano.

Tras un ano de concertos, os Porretas recopilan a súa historia no disco Clásicos, editado no ano 2000. No 2001 gravan Hortaleza, no 2003 El directo, no que participan Mohamed (Mago de Oz),  Enrique Villareal "El Drogas" (Barricada), Julián Hernández (Siniestro Total) e Fernando Madina (Reincidentes), entre outros. E finalmente, no 2005 gravaron Porretas.

RATOS DE PORAO

Trátase dun dos grupos de son metálico máis coñecidos de Brasil, aínda que a súa popularidade esténdese polo sur de Europa,especialmente en España, Portugal, Francia e Italia, onde actúan periodicamente. Iniciaron a súa andaina no ano 1981, cun son próximo ao punk, pero que co paso do tempo ten evolucionado a outros estilos musicais, pero sen deixar de utilizar a música como medio de reivindicación de dereitos e crítica á sociedade.

Dende que no ano 1983 publicaron os eu primeiro disco, Crucificados pelo sistema, levan xa trece traballos discográficos, dos que o último é Homen inimigo do homen, no 2006.

FE DE RATAS

O grupo fórmase en Avilés e en novembro de 1999 publican o seu primeiro disco, Tú tranquilo y a lo tuyo. Tras a satisfactoria experiencia deste traballo e a correspondiente xira, voltan ao estudo para gravar a súa segunda obra, titulada A esta civilización, no 2000. As letras comprometidas complementadas cun son característicos os levan a unha xira no verán de 2001, na que destaca o concerto no estadio Carlos Tartiere de Oviedo, ante 12.000 persoas; o festival Rock no Camiño ou o Derrame Rock, no que gravan FdR en directo, que da lugar ao disco en vivo Ratata... tour.

No ano 2003 lanzan Miseria frente a miseria, e o grupo experimenta algúns cambios nos seus compoñentes. No 2005 publican Tus demonios y yo, unha obra na que é notoria a evolución do grupo respecto aos seus inicios. Ao ano seguinte, 2006, sae á venda un novo álbum, gravado en directo no Derrame Rock 2005, titulado Al borde del abismo, que también inclúe un dvd con actuacións do grupo. No ano 2007 publican o seu último disco ata o momento, En la democracia de mi ombligo.

A CRADLE OF FILTH 

É unha banda de metal procedente do Reino Unido que publicou o seu traballo discográfico no ano 1994 baixo o título The Principle of Evil Made Flesh. Ata o presente ano ten variado en diversas ocasións de compoñentes, o cal non lle ten impedido publicar unha quincena de títulos, sendo o último deles Upcoming New Album.

GAMMA RAY

Grupo de power metal procedente de Hamburgo e fundado por un dos membros formadores de Helloween, o guitarrista, cantante e compositor Kai Hansen. No ano 1990, lanzan o seu primeiro álbum, Heading for Tomorrow, e no ano seguinte publican Sigh no More, e só dous anos despois o terceiro traballo Insanity and Genius. Mantendo este ritmo, e tras diversos cambios nos compoñentes da banda, publican no ano 1995 Land of the Free, seguido por un tour europeo ese mesmo ano, onde gravan un par de concertos e lanzan o disco en vivo Alive´95. No ano 1997 editan o traballo Somewhere out in Space, un disco conceptual basado en Startrek. No 1999 publican o álbum Powerplant, considerado un dos mellores polos fans. Ao ano seguinte lanzan o traballo Blast from the Past, integrado por temas elixidos polos propios fans. Xa no 2001 publican o disco No World Order e no 2002 o disco dobre en vivo, gravado na súa maior parte en Barcelona, Skeletons in the Closet; nel, a  banda toca temas que non interpreta regularmente en vivo. No 2005 publicaron o disco Majestic, no que se conserva o virtuosismo e o son compacto do grupo. Dous anos máis tarde sae á venda Land of The Free II, continuación conceptual do disco Land Of The Free do ano 1995. No ano 2007 comparten xira con Helloween e Axxis no Hellish rock 2007/08, despois dunha reconciliación cos integrantes do antigo grupo. Durante este tour gravan o concerto que dan en Barcelona para incluír nun dvd.

OVERKILL 

É un grupo de thrash metal, procedente de Estados Unidos, concretamente de New Jersey, que no ano 1981 comezou a escribir seus propios temas, despois de versionar cancións de Motörhead ou Judas Priest. Entre esas cancións orixinais destaca Unleash The Beast Within, posiblemente a primeira canción thrash metal da historia da música, precedendo a Hit The Lights de Metallica tan só nuns meses. A formación mantívose estática ata 1987 e a partir dese ano experiementou diversos cambios. O seu primeiro traballo, Feel the Fire, foi publicado en 1985, mentres que o último, Inmortalis, saíu á venda o pasado ano.

PRIMAL FEAR

Trátase dunha banda procedente de Alemaña, creada no ano 1998 cun estilo que ten obtido gran éxito como expoñente do power metal. Seu estilo é bastante duro, parecido a Judas Priest, aínda que tamén ten temas máis melódicos como Bleed For Me ou Seven Seals. Debutaron cun álbum homónimo, co que acadaron un éxito aceptable para ser unha banda emerxente. Ao seguinte ano, 1999, o grupo lanza o disco Jaws Of Death, co que se abren paso nas bandas power. Dous anos máis tarde, co traballo Nuclear Fire, xa é unha banda máis sólida e consagrada que fai xiras non só polo seu país de orixe, senón tamén polo resto de Europa.

No ano 2002 publican dous álbumes, Horroscope e Black Sun, o cal obtivo un gran éxito, ao colocar varias cancións nos primeiros postos das listas. Ao ano seguinte editan un dvd cos concertos en vivo por toda Europa titulado The History Of The Fear. Pero lograron a fama con Devil's Ground, lanzado no 2004, que inclúe o tema Metal Is Forever, e realizan xiras por toda Europa e nalgúns países de Sudamérica e Estados Unidos. No 2005 publican o álbum Seven Seals, máis melódico, pero que conserva o power característico e co que realizan unha xira mundial. Tras este éxito gravaron un recopilatorio, Metal is forever, que inclúe 25 cancións. Finalmente, a finais do 2007 publicaron o último traballo, New Religion, no que a vocalista de Epica Simone Simons pon a súa voz, entre outros artistas invitados.


EXODUS 

É un grupo de thrash metal formado en 1982 en San Francisco, California, por Kirk Hammett, Tom Hunting, Paul Baloff y Gary Holt. Dende esa data á actualidade a banda tense recomposto en diversas ocasións, aínda que dende a publicación do seu primeiro traballo, Bonded by blood, no ano 1985, teñen editado once títulos.  No 1987 publicaron Pleasures Of The Flesh, e dende esa data as publicacións sucedéronse case anualmente, ata que no 

2003 editan Tempo of the Damned, un disco que foi cálidamente recibido pola crítica e os fans, adicado á memoria de Paul Baloff, falecido no ano anterior por un ataque ao corazón. 

[image: image16.jpg]


Posteriormente, a banda inicia unha xira mundial relativamente exitosa, pero marcada pola inestabilidade da formación. A finais do 2005 publican Shovel Headed Kill Machine, e a finais do 2007 The Atrocity Exhibition... Exhibit A, a primeira de dúas partes, da que se espera que salga a súa continuación neste 2008.

3 INCHES OF BLOOD

Grupo procedente da cidade canadiense de Vancouver, onde foi creado no ano 2000. No 2002 publican  Attlecry Under a Winter Sun, un disco cheo de imaxinería fantástica e de rápidos e virtuosos riffs de guitarra que estableceu o ton que a banda adquiriría como propio, baseado no metal. Pese a que a banda tivo moi pouca distribución para o disco, compartían o mesmo selo que The Darkness, polo que cando viñeron de xira a Europa, 

Uníronse a eles para actuar no Reino Unido. No ano 2004 publicaron Advance and Vanquish decididos a facer un álbum de metal clásico en todos os sentidos e para o que decidiron contar con servizos dos produtores habituais do metal.

CYNIC

Banda de metal formada en Miami no ano 1987 e reunida no 2007 despois de trece anos de separación. Lanzaron unicamente un disco ao mercado, titulado Focus en 1993, considerado de culto polos amantes do metal extremo interesados polos cruces de estilo que se estaban xenerando neses anos, polo que deu forma a un dos álbumes máis innovadores do momento.

 
FALLEN SENTINEN

Este grupo naceu en Vigo, no ano 1997, como resultado da evolución dun anterior grupo de death metal da cidade. Ao longo deste anos producíronse notables cambios na formación, ata chegar á actual. O seu concepto musical  baséase na elaboración de atmósferas orquestais apoiadas polo trabajo dos teclistas que se complementan armónica e melódicamente coa forza e técnica de riffs, e o virtuosismo nos solos de guitarra e baixo, ademais da contundencia da batería. Ademais, a dualidade vocal feminina e masculina xenera un orixinal resultado.

No ano 2000 publicaron Inert, integrado por cinco temas cunha duración total de 39 minutos e acollido con excelentes críticas en diversas publicación e medios de comunicación. No 2004 gravaron Eternity and Before, gravado e mezclado nos estudos Elite de Vigo, como resultado de ter sido vencedores no primeiro certamen Revoltallo Cidade de Vigo, onde competían con outras 18 bandas. É un disco semiconceptual, que inclúe un tema cunha duración de máis de vinte minutos dividida en seis cortes onde pódese apreciar, os matices e a riqueza compositiva da banda, así como as atmósferas que transmiten as letras.

SHROUD OF TEARS 

Grupo coruñés de goth metal, formado no ano 2001. o seu son  caracterízase pola combinación dunha delicada voz soprano feminina cunha voz masculina grave, melódica e potente, acompañadas pola instrumentación habitual dunha banda de rock. O seus concertos teñen acadado unha moi boa resposta de público, polo que se espera que a súa participación no Festival AlternaVigo tamén sexa un éxito. Publicaron o seu disco Phrenology no ano 2004.

